
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Baġits, 

bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 

riżoluzzjoni tiegħu: 

1. Jinnota l-proposta għall-mobilizzazzjoni tal-Istrument ta' Flessibilità taħt l-

intestatura 3 fl-Abbozz tal-Baġit Ġenerali tal-Unjoni Ewropea, għas-sena finanzjarja 2017, 

għal ammont ta' EUR 530 miljun u jfakkar li dan huwa ekwivalenti għall-ammont sħiħ 

disponibbli għal dan l-istrument fl-2017 skont ir-regoli attwali tal-QFP; itenni li l-flessibilità 

baġitarja għandha l-limitazzjonijiet tagħha u tista' tkun biss soluzzjoni ta' żmien qasir għal 

avvenimenti mhux mistennija, li mbgħad ikollhom jiġu indirizzati b'linji baġitarji ordinarji; 

jenfasizza, madankollu, li dan l-ammont mhuwiex suffiċjenti biex jilqa' għall-isfidi li qed 

jikbru; 

2.  Jirrikonoxxi li l-impatt finanzjarju tal-kriżijiet ta' sigurtà interna attwali, kif ukoll l-

isfidi umanitarji u migratorji, ma ġewx ikkunsidrati fl-adozzjoni tal-QFP kurrenti fl-2013; 

ifakkar li l-Istrument ta' Flessibilità jrid jintuża għal spejjeż identifikati b'mod ċar li ma 

jistgħux jiġu koperti fi ħdan ir-restrizzjonijiet tal-livelli massimi disponibbli għal intestatura 

jew intestaturi oħra; jiddispjaċih li l-Kummissjoni ma użatx l-opportunità tar-reviżjoni ta' nofs 

it-terminu tal-QFP biex taġġusta l-livell massimu tal-intestatura 3 b'mod li jirrifletti dawn iċ-

ċirkustanzi;  

3. Jenfasizza li, anke fil-każ ta' mobilizzazzjoni sistematika tat-totalità tal-Istrument ta' 

Flessibilità taħt l-Intestatura 3 fis-snin li ġejjin, ir-riżorsi finanzjarji disponibbli mhux se 

jkunu biżżejjed biex jindirizzaw il-ħtiġijiet li żdiedu; iqis li huwa essenzjali, għalhekk, li jkun 

hemm distribuzzjoni ġusta ta' finanzjament skont il-prijoritajiet, bi trasparenza u 

b'responsabilità sħiħa;  

4. Jilqa' l-proposta tal-Kummissjoni fil-kuntest tar-reviżjoni ta' nofs it-terminu tal-QFP li 

għandha l-għan li tqawwi l-kapaċità tal-baġit li jirreaġixxi malajr u b'mod adegwat għal 

avvenimenti imprevisti; jiġbed l-attenzjoni b'mod partikolari għall-proposta li l-ħolqien ta' 

Riżerva ta' Kriżi ġdida tal-Unjoni Ewropea jiġi ffinanzjat minn approprjazzjonijiet 

diżimpenjati, kif ukoll li d-daqs tal-Istrument ta' Flessibilità u tar-Riżerva ta' Għajnuna 

f'Emerġenza jiġi rduppjat; jenfasizza li l-tibdil introdott fir-reviżjoni ta' nofs it-terminu tal-

QFP għandu jiżgura l-istabilità u l-prevedibilità baġitarja għall-bqija tal-QFP 2014-2020. 

5. Ifakkar li d-distribuzzjoni ġusta u trasparenti tal-finanzjament fost l-objettivi differenti 

tal-Fond għall-Asil, il-Migrazzjoni u l-Integrazzjoni (il-Fond) kienet prijorità għall-Parlament 

matul in-negozjati li wasslu għall-adozzjoni tar-Regolament (UE) Nru 516/2014 tal-Parlament 

Ewropew u tal-Kunsill1, li stabbilixxa l-Fond; jitlob li l-Kummissjoni żżid in-numru ta' linji 

baġitarji taħt il-Fond kif meħtieġ sabiex tiffaċilita trasparenza u leġġibbiltà aħjar dwar kif ir-

riżorsi finanzjarji allokati għall-objettivi differenti, u għaldaqstant għal dawk il-linji baġitarji, 

se jintnefqu; jitlob li l-Kummissjoni, b'mod partikolari, fl-abbozzi tal-baġits futuri kollha 

                                                 
1  Regolament (UE) Nru 516/2014 tal-Parlament Ewropew u tal-Kunsill tas-16 ta' April 2014 li 

jistabbilixxi l-Fond għall-Asil, il-Migrazzjoni u l-Integrazzjoni, li jemenda d-Deċiżjoni tal-Kunsill 

2008/381/KE u li jħassar id-Deċiżjonijiet Nru 573/2007/KE u Nru 575/2007/KE tal-Parlament 

Ewropew u tal-Kunsill u d-Deċiżjoni tal-Kunsill 2007/435/KE (ĠU L 150, 20.5.2014, p. 168).  

tifred in-nefqa għat-tisħiħ tal-istrateġiji ta' ritorn ġust min-nefqa għall-migrazzjoni legali u l-

promozzjoni tal-integrazzjoni effettiva ta' ċittadini ta' pajjiżi terzi, kif propost fil-paragrafu 12 

tal-Opinjoni tal-24.9.2014 tal-Kumitat għal-Libertajiet Ċivili, il-Ġustizzja u l-Intern għall-

Kumitat għall-Baġits dwar il-pożizzjoni tal-Kunsill dwar l-abbozz tal-baġit ġenerali tal-

Unjoni Ewropea għas-sena finanzjarja 2015 (2014/2040(BUD))1. 

 

                                                 
1  PE536.206v03-00. 

